
Iznad  sela  Bunovci  u  Donjoj  Presjenici  (općina

Trnovo) (Slika 1.), uz aktivno groblje nalaze se i dva

stara  nišana.    Jedan  je  veći  u  obliku  široke  stele  i

drugi manji, okrugao u presjeku (Slika 2). Oba nišana

su ukrašena.

Nišan u obliku stele (Slika 3.) širok je 72 cm, debeo

18 cm, a sadašnja dužina mu je 1,48 m. Gornji dio

mu je odlomljen i leži u travi pored uspravnog dijela.

Dimenzije ovog komada su: dužina na dužoj strani 72

cm, kraćoj, 50 cm, a širina odlomljenog dijela je 36

cm. Ukrasi na ovom dijelu su dvije jabuke prečnika

14 i  15 cm. Jedna jabuka je isklesa na kosoj strani

kojim se završavao niša (Slika 4.). Položaj ovog dijela i

pokušaj rekonstrukcije cijelog nišana prikazan je na

Slici  5.  Uspravi  dio  nišana  ima  na  prednjoj  strani

ukrase  u  obliku  polumjeseca  i  jabuke  i  još  jedne

jabuka na bočnoj strani  (Slika 6.).  Orijentacija ovog

nišana je a=55 , tj. približno NE-SW.

Manji nišan ima ukras samo u obliku jabuke (Slika 7.)

i čini se kao da je izrađen od rimskog miljokaza.

